
Æ Å 
Trondheim litteraturfestival 2013

Noko har skjedd. I løpet av åra som har gått 
sidan Æ Å Trondheim litteraturfestival vart etablert i 
2003, har norske litteraturfestivalar skote opp som 
paddehattar. Nokre av oss besøkjer faktisk fleire 
festivalar enn vi les bøker. 

Kva gjer vi på festivalane ? Vi snakkar for det meste. 
Vi høyrer forfattarane snakke med kvarandre, om 
kvarandre og ut i lause lufta – om stort og smått, og 
om litteratur. Og det får oss til å lure: Kva gjer all 
denne snakkinga med oss? Kva gjer festivalane med 
måten vi les på? 

Festivaltemaet i 2013 er snakk. På festivalen vår 
er såkalla utfordrande og eksperimentell litteratur 
like imøtekomande og umiddelbar som all annan 
litteratur. Snakket – samtalen – tematiserer kor 
avhengig litteraturen er av publikummet sitt for å 
kunne realiserast. Difor er ”snakk” eit inkluderande 
tema. Det minner oss om at vi kjem for å delta i den 
skapande lesinga. Ikkje berre ved å lesa, men også 
for å snakke med kvarandre.

Festivaltemaet passar godt i Språkåret 2013. I år 
er det 200 år sidan Ivar Aasen vart født, ein mann 
som forsøkte å minske gapet mellom skriftspråk og 
talemål – å gjera snakk til skrift. 

Det er viktig at Trondheim har ein litteraturfestival 
som utmerker seg på kvalitet, som syner fram det 
nye i samspel med det godt etablerte. I lag med det 
kunstnariske rådet, samarbeidspartnarane våre og 
den vesle hæren med muntre frivillige har vi laga eit 
program som skal gjeva publikum noko å snakke om. 

VELKOMEN PÅ FESTIVAL!

Vennlig hilsen 
Martin Ingebrigtsen og Guri Sørumgård Botheim
Norsk Forfattersentrum Midt-Norge

Trondheim folkebibliotek
gratis inngang
 
TIME HAS FALLEN ASLEEP IN THE AFTERNOON 
SUNSHINE 

Bestill ei bok som blir snakka fram for deg åleine! 
Seks personar har lært seg ei bok utanåt og les 
frå ho etter minnet. Konseptet er utvikla av Mette 
Edvardsen. Ideen om eit bibliotek av levande bøker 
kjem frå science-fiction-romanen Fahrenheit 451 av 
Ray Bradbury, ein framtidsvisjon om eit samfunn der 
bøker er forbode. Ei gruppe menneske lærer seg 
bøker utanåt for å kunne bevare dei for framtida. 

I likskap med bøker i eit bibliotek er førestellinga 
gratis, og du kan få eit personleg møte med ein av 
desse romanane:
Elskeren av Marguerite Duras 
Sataniske vers av Salman Rushdie 
Hakkepølsa av Torgny Lindgren 
Answered Prayers av Truman Capote (in English)
Fear and Loathing in Las Vegas av 
Hunter S. Thompson (in English)
Against the Forgetting av Hans Faverey (in English)

I samarbeid med Teaterhuset Avant Garden og 
Trondheim folkebibliotek.

TORSDAG KL 12-19
 

FREDAG KL 10-16
 

LAURDAG KL 11-16
 

/ / 02ı05ı13 03ı05ı13 04ı05ı13



rockheim  
Inngang 150/100 for heIle kvelden

Kl.19.00 
Opning av festivalen

Kl.19.30 
Tre les høgt
Opplesingar med Eldrid Lunden, Amalie Smith 
(Danmark) og Lina Wolff (Sverige). Tre svært ulike 
forfattarar les frå eigne tekstar.

Kl.20.00 
Det bølgjar i meg heile tida
Samtale mellom Trude Marstein og Siv Gøril 
Brandtzæg.
I dei to siste romanane sine, Ingenting å angre 
på (2009) og Hjem til meg (2012), skriv 
Trude Marstein om utruskap. Ho utforskar 
mellommenneskelege relasjonar med grep henta 
frå melodramaet, men karakterane er skildra med 
ein undersøkjande avstand som kler av og avslører. 
I kveld snakkar ho med litteraturvitar og forskar 
Siv Gøril Brandtzæg som har skrive doktorgrad 
om sentimentale romanar frå 1700-talet. Er det 
menneskelege melodramaet evig aktuelt?

Kl.21.00 
Eg følte meg veldig menneskeleg
Opplesing med Ariana Reines (USA).
Æ Å er stolte av å presentere Ariana Reines for 
eit norsk publikum. Reines er ein New York-basert 
lyrikar som skriv ekspressive tekstar retta direkte mot 
lesarane. Ho høyrer til ein performativ tradisjon i 
nyare amerikansk lyrikk, og opplesingane hennar 
har ofte eit utprega konseptuelt nivå. 

«No doubt about it, this is strong and original work. 
Scary in the best possible way» (Richard Foreman, 
amerikansk dramatikar).

Kl.22.00 
Brødet og Eselet
Litterær kabaret av og med Gunnar Wærness og 
Henrik Skotte.
«Å få et refreng i hodet er bedre enn å bli belært.»
Dei to hovudkarakterane i kabareten Brødet og 
Eselet syner fram dei historiske, mytologiske og 
politiske føresetnadane for vårt samtidige Europa. 
Gjennom forteljing, song og musikk tek dei oss 
med gjennom eit glorete dødsrike på jakt etter «den 
elendigaste av alle».  

Språket er eit kvitt piano som står ved ein svart vegg. 
Fingertuppar må koma for å få det til å dansa.

LARS AMUND VAAGE

Syngja (2012) 



Trondheim kunstmuseum 
Gratis inngang

Kl. 12.00 
Don Fridtjof
Anna Bache-Wiig les for barn. Frå 3 år.
Forfattar og skodespelar Anna Bache-Wiig og 
illustratør Lisa Aisato har laga eit fyrverkeri av ei 
barnebok om den altetande og forferdelege katten 
Don Fridtjof. På rytmen frå Ibsens Terje Vigen les 
Anna den spennande historia om då Don Fridtjof 
blir narra opp i eit tre av ei mus, og ikkje kjem seg 
ned att. Kanskje lærer Don Fridtjof noko om livet 
medan han sit der oppe? Og kjem han nokon gong 
ned?

Kl. 13.00 
Beina i gitaren
Sunniva Relling Berg les for ungdommar. Frå 14 år. 
Sunniva Relling Berg les frå den rykande ferske 
ungdomsroman Beina i gitaren. Her blir vi kjend 
med Bo som er 17 år og som forsøker å finne sin 
plass i verda. 

Trondheim kunstmuseum 
inngang kr 80/40

Kl. 14.00 
La Granada 
Det skjønnlitterære tidsskriftet La Granada 
presenterer seg sjølv og forfattaren Caspar Eric 
Christensen (Danmark). 

Kl. 15.00 
Løvehjarte 
Anna Kleiva i samtale med Ariana Reines (USA).
Anna Kleiva har omsett dikt frå Ariana Reines 
si bok Coeur de Lion til norsk. Dei snakkar om 
diktsamlinga og resten av Ariana sin forfattarskap.

KL 16.00 
MIGRACIONES
Møt den mexicanske forfattaren Gloria Gervitz!
I 2003 ferdigstilte Gloria Gervitz langdiktet 
Migraciones (migrasjonar). Det hadde ho skrive på 
sidan slutten av 1970-talet. Gervitz blir presentert av 
Gunnar Wærness, og ho vil lesa for oss.

FREDAG / FLEIRSTEMT

Rockheim
inngang kr 150/100 for heile kvelden

Kl. 19.00 
Æ Å feirA
I forkant av Æ Å Trondheim litteraturfestival 2013 
las festivalen alle dei norske diktdebutantane frå 
2011 og 2012. Rådet hadde som mål å finne ei 
debutbok som skilde seg spesielt ut. Valet fall på Alt 
kjød er grønt gras av Siw-Anita Kirketeig. 

Kl. 19.30
Tre les høgt
Trude Marstein, Saila Susiluoto (Finland), Lars 
Amund Vaage. 

Kl. 20.15
Du må bestemme deg nå om du vil 
snakke
Gunnar Wærness og Eldrid Lunden les og samtalar 
med Martin Ingebrigtsen.

Kl. 21.15
To les høgt 
Lina Wolff (Sverige) og Cathrine Knudsen. 

Kl. 22.00
Når man ikke kan noget, må man være 
parat til alt
Poesifilm. Visning med Amalie Smith.

I filmen Når man ikke kan noget, må man være 
parat til alt gjentek Amalie Smith eit eksperiment 
utført av språkforskaren Åke W. Edfeldt i 1958. Han 
undersøkte i kva grad lesarar nyttar indre stemme 
når dei les inni seg. 

«Lydløs tale: I læseprocessen (særligt ved læsning af 
vanskelige tekster) sender hjernen udtale-instrukser 
til taleorganerne, men instrukserne følges ikke af 
muskelsammentrækning (læs: tale).»



Trondheim kunstmuseum
Gratis inngang

Kl. 11.00
Don Fridtjof
Anna Bache-Wiig les for barn og vaksne. Frå 3 år.
Forfattar og skodespelar Anna Bache-Wiig og 
illustratør Lisa Aisato har laga eit fyrverkeri av ei 
barnebok om den altetande og forferdelege katten 
Don Fridtjof. På rytmen frå Ibsens Terje Vigen les 
Anna den spennande historia om då Don Fridtjof 
blir narra opp i eit tre av ei mus, og ikkje kjem seg 
ned att. Kanskje lærer Don Fridtjof noko om livet 
medan han sit der oppe? Og kjem han nokon gong 
ned?

Trondheim kunstmuseum 
inngang kr 100/80 
(alle programpostane)

Kl. 12.00
Oppdrag Mottro
I ti år har Linda Eide ringt til mor si for å spørja ho 
ut om gamle dagar. Desse samtalane vart til boka 
Oppdrag Mottro (2012). Det mora fortel frå Linda 
sin barndom liknar ikkje på den barndommen Linda 
sjølv hugsar. Og når mora fortel frå si tid, også 

kalla gamle dagar, er det frå eit liv Linda aldri var 
ein del av. Kva var desse gamle dagar? Og kven 
er mor eigentleg? Eit kåserande foredrag gjev oss 
nytt perspektiv på notida. Linda Eide er kjend frå 
TV-serien Norsk attraksjon på NRK1.

Kl. 13.00
Ivar Aasen – rota til alt vondt?
Kven var Ivar Aasen, eigentleg? Filolog Kristin 
Fridtun vil gjennom ein kvikk og humoristisk 
presentasjon utdjupe synet på Aasen og arbeidet 
hans. Slik gjev ho eit betre grunnlag til å forstå 
språksituasjonen i Noreg i dag. Vi får servert 
anekdotar og «fun facts» om 200-årsjubilanten 
Aasen. Fridtun vil korrigere seigliva mytar om Aasen 
og nynorsk, og gje merknader til språksituasjonen 
på hans tid og i vår tid. 

Kl. 14.00
Tungen og tåren 
Langlesing med Gunnar Wærness. 
Tungen og tåren er Gunnar Wærness si femte 
diktsamling. Her vidarefører han undersøkinga si 
av religiøst arvegods, mytar og historie gjennom sin 
særeigne bruk av tekst og illustrasjon. Wærness er 
kjend for sterke opplesingar. 

LAURDAG
 

/ OPPSTEMT

Kl. 15.00 
Har eg øyro, spurte eg?
Samtale med Saila Susiluoto (Finland). 
Marte Huke samtalar med Saila Susiluoto om den 
lyriske forfattarskapen hennar. 

Rockheim , KAFEEN
inngang kr 250/200 for heile kvelden
(inklusiv konsert)
Billettar konsert: billettservice.no og Rockheim
Pris utan konsert: kr 100

Kl. 19.00
Tre les høgt
Med Saila Susiluoto, Cathrine Knudsen og Kristin 
Fridtun. 

20.00
Syngja
Samtale og opplesing med Lars Amund Vaage.
Ragnhild Lund Ansnes samtalar med Lars Amund 
Vaage om romanen Syngja, som vart æra med 
Brageprisen i 2012. I Syngja skriv ein far om korleis 
han opplever å ha ei dotter som er utan språk.Vaage er 
kjend for intense skildringar av menneske som fell utanfor. 

21.00
Klems og kos og russisk 
synkronsymjing 
Når kom den allmenne klemminga? spør Linda Eide. 
Og når kom det kollossale kravet til begeistring? 
Kva gjer det med oss? Kva med dei som ikkje fiksar 
vår nye ekstroverte stil? Er desse tungbegeistra 
pessimistane fødd slik eller blitt slik? Linda Eide 
dukkar ned i eigne røter og omgjevnader for å finne 
årsakssamanhengar frå ein skrytlaus, lågmælt og 
jordnær oppvekst. Eit audiovisuelt kåseri til trøyst og 
kveik for dei som ikkje greier å tenne gnisten i seg 
sjølv på kommando, men som gjerne lèt seg rive 
med av russisk synkronsymjing! 

Rockheim, salen 

22.00
Valkyrien allstars
Scenesnakk og konsert i samarbeid med Rockheim. 
Valkyrien Allstars, med frontfigur Tuva Livsdatter 
Syvertsen, er kjende for å eksperimentere med 
norsk folkemusikk. Vigdis Sjelmo snakkar med 
bandet frå scena, før dei avsluttar kvelden med ein 
heidundrande konsert. 



STEM I

ROCKHEIM ı KAFEEN 
KR 150/100 FOR HEILE KVELDEN

19.00 Opning. 
19.30 Tre les høgt. Med Amalie Smith 
(Danmark), Eldrid Lunden og Lina Wolff 
(Sverige).
20.00 Det bølgjar i meg heile tida. Trude 
Marstein les og samtalar med Siv Gøril 
Brandtzæg.
21.00 Eg følte meg veldig menneskeleg. Med 
Ariana Reines (USA).
22.00 Brødet og Eselet. Litterær kabaret med 
Gunnar Wærness og Henrik Skotte.

02. mai kl. 12–19 
03. mai kl. 10–16  
04. mai kl. 11–16 

TRONDHEIM FOLKEBIBLIOTEK 
GRATIS

Time has fallen asleep in the 
afternoon sunshine 
Ei bok som blir snakka fram utanåt for deg åleine! 
Konsept: Mette Edvardsen.
Bestill tid: 73 87 94 24 / billett@avantgarden.no
I samarbeid med Teaterhuset Avant Garden og 
Trondheim folkebibliotek. 

FLEIRSTEMT

TRONDHEIM KUNSTMUSEUM  
GRATIS 

12.00 Don Fridtjof. 
Anna Bache-Wiig les for barn.
13.00 Beina i gitaren. Sunniva 
Relling Berg les for ungdommar.

TRONDHEIM KUNSTMUSEUM 
KR 80/40 

14.00 Lyrikktidsskriftet La Granada og Caspar 
Eric Christensen (Danmark). 
15.00 Løvehjarte. Ariana Reines les og samtalar 
med Anna Kleiva.
16.00 Migrciones. Møt diktaren Gloria Gervitz 
(Mexico)

ROCKHEIM ı KAFEEN 
KR 150/100 FOR HEILE KVELDEN

19.00 Æ Å feirar lyrikkdebutant Siw-Anita 
Kirketeig.
19.30 Tre les høgt. Med Trude Marstein, Saila 
Susiluoto (Finland) og Lars Amund Vaage.
20.15 Du må bestemme deg nå om du vil 
snakke. Gunnar Wærness og Eldrid Lunden les 
og samtalar med Martin Ingebrigtsen.
21.15 To les høgt. Med Lina Wolff og Cathrine 
Knudsen.
22.00 Når man ikke kan noget, må man være 
parat til alt. Poesifilm med Amalie Smith.

02ı05ı09 TORSDAG 03ı05ı13 FREDAG 04ı05ı13 LAURDAG 

AVSTEMT 

ADRIANSTUA ı RINGVEBUKTA
GRATIS

12.00 Æ Å går i dvale under 
skuggen av trea i hagen. Med Anna Kleiva, 
Siw-Anita Kirketeig, Ariana Reines og Sunniva 
Relling Berg..

OPPSTEMT 

05ı05ı09 SØNDAG

TRONDHEIM KUNSTMUSEUM  
GRATIS  

11.00 Don Fridtjof. 
Anna Bache-Wiig les for barn.

TRONDHEIM KUNSTMUSEUM  
KR 100/80

12.00 Oppdrag Mottro. Linda Eide-show om 
”gamle dagar”. 
13.00 Ivar Aasen – rota til alt vondt? Kåseri med 
Kristin Fridtun.
14.00 Tungen og tåren. Langlesing med 
Gunnar Wærness.
15.00 Har eg øyro, spurte eg? Saila Susiluoto 
les og samtalar med Marte Huke.

ROCKHEIM ı KAFEEN  
KR 250/200 FOR HEILE KVELDEN (inkl. konsert) 
Billettbestilling konsert: billettservice.no og Rockheim
PRIS UTAN KONSERT KR 100

19.00 Tre les høgt. Med Saila Susiluoto, Kristin 
Fridtun og Cathrine Knudsen. 
20.00 Syngja. Lars Amund Vaage les og 
samtalar med Ragnhild Lund Ansnes.
21.00 Klems og kos og russisk 
synkronsymjing. Med Linda Eide.

ROCKHEIM ı SALEN

22.00 Valkyrien Allstars.
Scenesnakk og konsert. 

Adrianstua, 
Trondheim kommunes forfattarbustad
Fagerheim allé 99, Ringvebukta. 
(Buss 3 og 4 til Ringve museum.)
Gratis inngang

Kl. 12.00 
Æ Å går i dvale under skuggen av trea 
i hagen
For forfattarar og publikum. 
Vi avrundar festivalen med vaflar, brus og 
opplesingar frå Sunniva Relling Berg, Anna Kleiva, 
Siw-Anita Kirketeig og Ariana Reines.

Jeg tapper pekefingeren i bardisken. Snakket, og snakket, og 
snakket, sier jeg mens jeg dunker pekefingerneglen i bardisken. 
Tapp. Tapp. Tapp.

TRUDE MARSTEIN

Ingenting å angre på (2009) 



Ragnhild Lund Ansnes (f. 1975) er frå Alta og har arbeidd i ei årrekkje som program-
leiar og reporter i NRK. Ho leia radioprogrammet «Balsam» i NRK P1 i seks år. Ansnes 
gav ut boka Liverpoolhjerter i 2010, sjølv om ho i utgangspunktet var heilt likegyldig til 
fotball. Ho vart fascinert av intensiteten i supportermiljøet og i 2012 kom oppfølgjaren 
Liverpoolhelter. 

Anna Bache-Wiig (f. 1975) er ein norsk forfattar og skodespelar. Ho har medverka i 
seriar som Lekestue (2002) og NAV (2012) og filmane Buddy (2003) og Naboar (2005). 
I 2003 debuterte ho som forfattar med romanen Det aller fineste. Sidan då har ho gjeve 
ut to romanar til, og i 2010 gav ho ut den nydelege bildeboka Don Fridtjof saman med 
illustratør Lisa Aisato.

Sunniva Relling Berg (f. 1988) kjem frå Ålesund. Relling Berg debuterte som forfattar 
med ungdomsromanen Utfor (2011). Hovudpersonen er innflyttar i ei kystbygd, ho strever 
med å finne seg til rette, inntil ho kjem på sporet av dei kreftene og hendingane som har 
forma det vesle lokalmiljøet. Relling Berg gjev ut boka Beina i gitaren våren 2013. Ho har 
gått på Skrivekunstakademiet i Hordaland, og studerer no ved Universitetet i Bergen.

Siv Gøril Brandtzæg (f. 1980) er universitetslektor ved Institutt for nordistikk og litteratur-
vitskap ved NTNU i Trondheim. Ho disputerte i 2012 med avhandlinga The Sentimental 
Courtship Novel and its Critics, 1769–1796. Avhandlinga tek føre seg møtet mellom trivial-
litteratur og litteraturkritikk i engelsk litteratur frå 1700-talet. Brandtzæg er ein energisk og 
underhaldande formidlar, i 2011 tok ho tok andreplassen i Forsker grand prix. 

Mette Edvardsen (f. 1970) er ein norsk dansar og koreograf busett i Belgia. Ho er ein 
internasjonalt etterspurd scenekunstnar og har tidlegare arbeidd med fleire anerkjende 
scenekunstnarar og kompani, mellom andre Heine Avdal og Les Ballets C. de la B. Mette 
Edvardsen jobbar med ulike uttrykksformar innanfor ramma performativ kunst for eit inter-
nasjonalt publikum, og har ei rekkje produksjonar bak seg. Ho var sist i Trondheim under 
Bastard-festivalen hausten 2012 med førestillinga «Black».

DELTAKERar 2013

t Linda Eide (f. 1969) er forfattar og TV-forteljar, radiostemme og kåsør. Sist sett over det 

meste av landet i den prisløna TV-serien Norsk attraksjon på NRK1. Eide er fødd pessimist 
og lèt seg sjeldan rive med – noko ho paradoksalt nok meiner er til stor hjelp i sitt daglege 
virke som entusiastisk programleiar med det som gjerne blir kalla godt humør.

Kristin Fridtun (f. 1987) har master i nordisk (norrøn filologi) frå NTNU. Ho er opp-
vaksen med bokmål, men skifta til nynorsk i 2006. Ho har halde ei rekkje nynorskkurs og 
er mykje nytta som foredragshaldar og talar. Ho er språkspaltist i Dag og Tid og gav i 
2012 ut boka Norsk etymologisk oppkok. Våren 2013 gjev ho ut Nynorsk for dummies. 
Kristin har òg arbeidd eit år i Språkrådet. Ho arbeider no som frilansskribent og sakprosa-
forfattar. Ho kjem frå Elverum og bur for tida i Bergen. 

La Granada (f. 2012) er det einaste litteraturtidsskriftet i Noreg som berre trykkjer skjønn-
litterære tekstar, og da fyrst og fremst poesi og kortprosa. Dei publiserer både på papir og 
nett. La Granada har med seg den danske forfattaren Caspar Eric Christensen til festivalen.

Gloria Gervitz (f. 1943) er født i Mexico City og bur framleis der. I 2003 ferdigstilte ho 
langdiktet Migraciones (migrasjonar). Det hadde ho skrive på sidan slutten av 1970-talet. 
Det omhandlar svimlende tema som minne, historie, familie, diaspora og integrering. I 
2011 vart ho tildelt den prestisjetunge Mexico PEN prize for literary excellence. Ho har òg 
omsett andre forfattarar til spansk.

Marte Huke (f. 1974) vaks opp på Ler i Melhus og bur i Trondheim. Ho debuterte i 
2002 med diktsamlinga Delta på Tiden Norsk Forlag. Den fjerde diktsamlinga De fire 
årstidene kom hausten 2011. Huke har samarbeidd med kunstnarar innan både musikk, 
dramatikk, dans og biletkunst. I 2008 var ho fylkeskunstnar for Sør-Trøndelag fylke. Huke 
var med på å stifte Æ Å Trondheim litteraturfestival i 2003. 

Siw-Anita Kirketeig (f. 1988) er frå Dale i Sunnfjord. Ho har gått på Skrivekunstakade-
miet i Hordaland og studerer for tida ved Kunsthøgskulen i Bergen. Før kvar festival les det 
kunstnariske rådet vårt alle lyrikkdebutantane som har kome sidan sist festival og vel ein 
forfattar vi synest at utmerkar seg. Alt kjød er grønt gras imponerte rådet med sin avstemte 
komposisjon og insisterande sanselegdom.  

Anna Kleiva (f. 1985) er ein norsk lyrikar, utdanna ved Forfattarstudiet i Bø og Skrive-
kunstakademiet i Hordaland. Ho debuterte med diktsamlinga Ti liknande versjonar i 2011. 
Kleiva tematiserer spørsmål om kva det vil seia å høyre til, ho leiker med sitt eige namn i 
teksten, og skildrar ein mangfaldig identitet i samspel med den vekslande omverda. Kleiva 
er fødd i Oslo, oppvaksen på Vinstra og busett i Bergen.

Cathrine Knudsen (f. 1970) bur i Vikersund. Knudsen debuterte som forfattar med romanen 
Mulighetene i 2005. Kollektivromanen De langtidsboende (2008) følgjer menneska på eit pensjonat. 
Den nyaste romanen er Jeg kunne vært et menneske (2011). Knudsen er ein stilsikker prosaist som 
loddar djupt i menneska. Morgenbladet har omtala ho som ein av dei dristigaste forfattarane i landet.

Eldrid Lunden (f. 1940) er lyrikar og essayist. Ho debuterte som lyrikar med f.eks. juli 
(1968), og har gjeve ut ei rekkje diktbøker. Karakteristisk for mange av dikta hennar er ein 
klår og umiddelbar bildebruk, som samtidig er assosiasjonsrik og utfordrande for tanken. 
Dei siste bøkene hennar er diktsamlinga Flokken og skuggen (2005) og Modernisme eller 
litterær populisme? Eit essay om Arne Garborg og Knut Hamsun (2008). Lunden starta 
Forfattarstudiet ved Høgskolen i Bø i Telemark 1982, og i 1996 vart ho Noregs første 
professor i skrivekunst. Ho har utdanna og inspirert ei lang rekkje norske forfattarar.

Trude Marstein (f. 1973) er forfattar og omsetjar. Ho debuterte med Sterk sult, plutselig 
kvalme i 1998, og fekk Tarjei Vesaas’ debutantpris. Sidan då har ho gjeve ut fem 
romanar, ei barnebok og ei essaysamling, og prisane har vorte mange. Marstein tek ofte 
utgangspunkt i tilsynelatande trivielle kvardagar, og ho er kjend for skarpe og presise 
observasjonar, klårt språk og finslepen stil. Den førre romanen hennar, Hjem til meg, kom 
ut i 2012 og vart omtala som ein «utroskapsodyssé». 

DELTAKERar 2013

Ariana Reines (f. 1980) kjem frå Salem, Massachusetts og er poet, dramatikar og om-
setjar. No er ho busett i New York og har gjeve ut fleire diktsamlingar, mellom andre The 
Cow (2006), Coeur de Lion (2007) og Mercury (2011). I 2009 vart Reines tidenes yngste 
Roberta C. Holloway Lecturer in Poetry på Universitetet Berkeley i California. Reines poesi 
er ekspressiv og kan verke ukomplisert på overflata. Ser ein nøyare etter, tek tekstane opp 
store, klassiske spørsmål som blir omtala ved hjelp av tema som kroppsleg erfaring, nye 
mediale uttrykksformar, okkultisme og lange narrative dikt. Opplesingane vekslar mellom ei 
romantisk openheit og ei «tøff-i-trynet-haldning» som gjer Ariana Reines til ein dynamisk og 
interessant poet å lesa og lytte til. 

Vigdis Sjelmo (f. 1977) er tilsett som konservator ved Rockheim. Ho er utdanna musikk-
vitar frå NTNU, Institutt for musikk. Sjelmo er trommis i diverse Trondheimsbaserte pop- og 
rockeband, mellom anna Dog & Sky, Phy, I love Wynona og TV. 

Henrik Skotte (f. 1970) er kunstnar og komponist. Han har mastergrad frå Kunst-
akademiet i Trondheim og post-graduate frå Universitetet i Lund. Han har òg gått på 
Forfatterstudiet i Bø, Universitet i Oslo og Queens College i London. 

Amalie Smith (f. 1985) er ein dansk forfattar og kunstnar. Smith er utdanna ved Forfatter-
skolen i København og ved Det kongelige danske kunstakademi. Ho debuterte som 
forfattar i 2010 med De næste 5000 dage, og ga ut I civil i 2012. Båe bøkene er 
tverrestetiske hybridprosjekt samansett av ulike typar prosatekstar, dialogar, lyrikk og 
fotografi. Smith driv òg med poesifilm og andre kunstuttrykk.

Saila Susiluoto (f. 1971) er ein finsk forfattar. Ho har gjeve ut seks bøker sidan debuten 
i 2001 og skriv ein symbolsterk poesi. Den mest kjende boka er Carmen (2010) som var 
nominert til Nordisk råds litteraturpris. Boka er inspirert av Georges Bizets berømte opera 
frå 1875. Susiluoto har lånt intrigen, men flytta handlinga til eit moderne kjøpesenter. 
Hovudpersonen Carmen er ein cyborg, og vi finn husmødre og sikkerheitsvakter i person-
galleriet. Nokre delar av teksten er musikalske, med bruk av kor, medan andre 

delar er eksperimentelle, til dømes er nokre av tekstane køyrt fleire gonger gjennom eit 
automatisk omsetjingsprogram. Kombinasjonen av det tradisjonsbevisste og utprøvinga av 
ny teknologi plasserer Susiluoto i fremste rekkje i den finske samtidspoesien.

Valkyrien Allstars (f. 2002) består av Tuva Livsdatter Syvertsen, Ola Hilmen og Erik 
Sollid. Trioen spelar hardingfele og syng, med Tuva som leiande vokal. Musikken har rot i 
norsk folkemusikk, men ved å eksperimentere og blande stilar og sjangrar, har dei utvikla 
sitt heilt eigne lydbilde. I tillegg til eigne tekstar og folkeviser bruker dei tekstar av forfattarar 
som Arne Garborg, Olav H. Hauge, Lord Byron og Gunvor Hofmo. Valkyrien Allstars 
bruker både dialekt, nynorsk og bokmål – ein utmerkt måte å feire Språkåret 2013 på.

Lars Amund Vaage (f. 1952) er frå Sunde i Kvinnherad, og bur i Sunde og Berlin. Vaage 
debuterte i 1979 med romanen Øvelse kald vinter. Han har skrive romanar, dikt, noveller, 
skodespel og barnebøker. Vaage skriv med stor innleving om menneske som er på kanten eller 
utanfor samfunnet, og han er kjend for sitt svært musikalske og presise språk. Han har mellom 
anna fått Kritikerprisen for romanen Rubato (1995) og P2-lyttarane sin romanpris for Kunsten å 
gå (2002). For Syngja mottok Vaage Brageprisen for beste skjønnlitterære bok i 2012. 

Lina Wolff (f. 1973) er ein svensk forfattar. Ho debuterte med novellesamlinga Många 
människor dör som du (2009), og har gjeve ut romanen Bret Easton Ellis och de andra 
hundarna (2012). Både novellesamlinga og romanen byr på burleske historier om særeigne 
menneskelege relasjonar. Wolff har magistereksamen i litteraturvitskap og mastegrad i 
internasjonal handel. Ho arbeidde mange år i Spania og Italia, men bur no i Skåne.

Gunnar Wærness (f. 1971) kjem frå Heimdal og bur i Skåne. Han har gjeve ut fem dikt-
samlingar. Han har òg publisert dramatikk, kollasjtekstar, poetikktekstar og teikneseriar. I 
2010 kom antologien Verden finnes ikke på kartet, der Gunnar Wærness i samarbeid med 
Pedro Carmona-Alvarez gjendikta og presenterte 34 poetar frå 25 forskjellige land. For 
denne samlinga mottok dei Kritikerprisen for beste omsetjing i 2010. Gunnar har arbeidd 
som gjendiktar og redaktør, og vore aktiv i tidsskriftet Luj og Æ Å Trondheim litteraturfestival.

Jeg siger: Nyfødte børn
Har grund til at græde,
Når man klæder dem af,
Hvis det er sandt, at de tror,
Det er en del af dem selv
Der forsvinder med tøjet

AMALIE SMITH

I civil   (2012) 

